
STRUKTURA I OKVIR RADA

MREŽE ZA IZGRADNJU MIRA BiH
Dokument pripremio: Sekretarijat Mreže za izgradnju mira BiH
Banjaluka, 2014.

1. Istorijat, misija i vizija Mreže za izgradnju mira
Mreža za izgradnju mira je uspostavljena u februaru/veljači 2010. godine i trenutno ima 88 članica (81 domaća organizacija i 7 međunarodnih organizacija). Ažurirana lista sa podacima svih članica se može preuzeti sa veb stranice Mreže za izgradnju mira: Lista članica Mreže za izgradnju mira, decembar 2013.
Djelovanje mreže je usmjereno ka obnovi kvalitete društvenog i ekonomskog života u BiH, kao i ka dugoročnom povećanju sposobnosti cijelog društva da se ophodi s različitostima i sukobima na konstruktivan i nenasilan način, kako bi se stvorio okvir za zajedničko, koordinisano djelovanje niza nevladinih organizacija, lokalne uprave i samouprave, poslovnog sektora, medija i državnih institucija.

Ciljevi Mreže su uticaj i konkretne inicijative u vezi sa slijedećim područjima javnih politika koje su prepoznate kao ključne za dugoročnu izgradnju mira u BiH:

· obrazovanje,

· sigurnost,

· regionalni razvoj,

· zaštita i promocija ljudskih i manjinskih prava, 

· suočavanje s prošlošću i tranzicijska pravda, 

· rodna ravnopravnost, 

· kultura javnog dijaloga i demokracije, 

· jačanje kapaciteta civilnog društva za izgradnju istinskog mira,

· vraćanje povjerenja među BiH narodima, 

· konstruktivnije djelovanje na vladajuće političke strukture u BiH, i

· unapređenje suživota u BiH.
Misija
: 
Sigurnost i mir u društvu

Vizija: 
Građani i građanke izgrađuju mir i sigurnost kroz proaktivnu i snažnu Mrežu za izgradnju mira u BiH
Identitet Mreže:
Mreža nije servis u službi članica, već predstavlja oslonac, zaštitu i doprinosi generalnom cilju – blagostanju. Djeluje preventivno na suzbijanje nastanka konflikta i promoviše pozitivne društvenih vrijednosti – solidarnosti, podrške i zastupa opšti interes članica. 

Postignuća Mreže za izgradnju mira
Dosadašnji rezultati rada Mreže su: 

1. Web-stranica – www.mreza-mira.net, koja se ažurira na dnevnoj bazi

2. Facebook page, LinkedIN, (unijeti podatke)

3. Mailing lista preko koje se članica pravovremeno obavještavaju o bitnim događanjima, raspisanim pozivima za dostavljanje projektnih prijedloga, seminarima, konferencijama, edukacijama, akcijama, itd.

4. Obilježavanje Sedmice mira i Međunarodnog dana mira – 21. septembra; obilježavanje 10. decembra – Međunarodnog dana ljudskih prava
5. Izdavanje Mirovnih novosti (do sada je izdato 35 brojeva Mirovnih novosti) u kojima se objavljuju tekstovi o aktivnostima članica, kao i tekstovi aktivista i aktivistkinja iz BiH, regiona i svijeta 

6. Izdavanje Direktorija donatora (od sada je publikovano 8 izdanja Direktorija) u kojem se nalazi pregled svih potencijalnih donatora kojima organizacije iz BiH mogu aplicirati

7. Izdavanje Mirovnog kalendara 

8. Učešće u izradi dokumenta “Razvoj pozitivnog okruženja za civilno društvo u BiH” i drugim radnim grupama 

9. Dodjela novinarske nagrade “Srđan Aleksić” za profesionalno izvještavanje o marginalizovanim grupama u kontinuitetu (prva dodjela novinarske nagrade u organizaciji Mreže realizovana je 21. septembra 2013. u Sarajevu)
10. Saradnja sa drugim mrežama i ad hoc akcije (kao što je akcija “One Billion Raising”, planiranje IPA 2014 – 2020, lobiranje za donošenje nacionalne Strategije za tranzicionu pravdu i usvajanje Zakona o žrtvama torture BiH).
 11. Učešće u pripremama za obilježavanje 100-godišnjice od izbijanja I svjetskog rata i pokretanje inicijative da se 2014. godina proglasi Godinom mira i nenasilja u BiH.

Mreža je 2012. godine odlikovana nagradom “Sloboda” koja se dodjeljuje povodom 10. decembra – Međunarodnog dana ljudskih prava za izuzetan doprinos humanizmu, borbi za ljudska prava i slobodu u Bosni i Hercegovini, Evropi i svijetu. 

2. Tijela Mreže 

Ključna tijela Mreže za izgradnju mira su: Upravni Odbor (UO), Sekretarijat Mreže i Radne grupe Mreže. 

2.1 Okvir rada UO Mreže za izgradnju mira 
UO je upravljačko tijelo Mreže za izgradnju mira i za svoj rad odgovara svim članicama Mreže za izgradnju mira.
Zadaci i odgovornosti UO su:
- redovno i blagovremeno donošenje odluka o svim pitanjima koja su od značaja za Mrežu za izgradnju mira;
- Zastupanje i predstavljanje Mreže prema institucijama, drugim mrežama, javnosti. U tom smislu UO može odobriti dopis ili izjavu u ime Mreže. Ako su u pitanju osjetljiva pitanja prema procjeni barem dva (2) člana Odbora, poželjno je, ali ne i neophodno, informisati članice Mreže u periodu od barem 24 sata i zatražiti njihovo mišljenje/izjašnjavanje da li podržavaju il ne predloženi dopis ili izjavu. Konačnu odluku donosi UO; 

- održavanje redovnih sastanaka (putem skype ili uživo), najmanje jednom kvartalno; 

- organizovanje redovnih godišnjih sastanaka sa članicama Mreže; 

- osmišljavanje i organizovanje obilježavanja važnih datuma, kao što su Međunarodni dan mira i Međunarodni dan ljudskih prava; 

- aktiviranje organizacija koje čine Mrežu putem tematskih Radnih grupa Mreže, putem tekućih aktivnosti i animiranja svih članica da redovno pišu i šalju članke na Mreže i Mirovne novosti, da šalju prijedloge za novinarsku nagradu Srđan Aleksić i da promovišu Mrežu; 

- uključivanje u ažuriranje portala Mreže mira; 
- utvrđivanje visine članarine; 

- Odbor organizuje poziv i proces selekcije za Sekretarijat po potrebi.
Interna organizacija i način odlučivanja
Odbor se sastoji od 7 predstavnika/ica članica mreže. 50% UO treba biti iz OCD. Pojedinci mogu biti članovi UO

Odbor ima predsjednika koji se bira prostom većinom glasova članova odbora.

Predsjednik/ica saziva sastanke Odbora, a dnevni red predlažu svi članovi Odbora. 

Za odluke odbora potreban je učešće natpolovične većine članova.

Odbor teži da odlučuje konsenzusom. Kada konsenzus nije moguć, odluke mogu biti donesene prostom većinom glasova.

Kad su u pitanju hitne stvari, članovi Odbora se zovu telefonom. A kad je u pitanju e mail komunikacija i kada nisu stvari toliko hitne, svaka članica treba da se javi najkasnije u roku od tri dana. Oni koji se ne jave smatraće se da se slažu sa prijedlogom, a vodiće se evidencija o učešću.

Članovi/članice UO su dužne je da prisustvuje na najmanje 60% godišnjih sastanaka, u suprotnom pokreće se postupak isključenja

Članovi UO su dužni da reaguju na upite vezano za odluke i dokumente u roku od 48 časova u normalnim okolnostima ili u roku od 24 časa u hitnim slučajevima. Izuzetak su bolovanja i godišnji odmori.

Upražnjeno mjesto u UO se popunjava na način kako se bira UO.

Sastanci UO se ne mogu održavati bez kvoruma, koji čini natpolovičnu većinu članova. tj namanje četiri (4).

Sekretarijat učestvuje u svim sastancima odbora ali nema pravo glasa.
Proces izbora
Izbor UO se organizira svake dvije godine ili ako član odbora nije više u mogućnosti da aktivno sudjeluje u radu odbora. Novi izbor je moguć i ako ga zahtjeva više od jedne trećine članova UO. 

Svaka organizacija može kandidovati jednu (1) osobu. Organizacija čiji kandidat bude izabran u UO nema pravo imenovati (ni povremeno ni stalno) neku drugu osobu u UO. 

Prava kandidovanja imaju i pojedinci/individue koje su već aktivne unutar Mreže i smatraju da bi svojim vještinama mogle doprinijeti razvoju mreže i spremne su volontirati u UO. Pojedinci se mogu kandidovati uz pismo motivacije.

Svaka organizacija ima pravo na jedan glas, osobe/individue se mogu kandidovati, ali ne i glasati.

O izboru UO potrebno je informisati sve članice tako da imaju najmanje 2 sedmice da odgovore.

Za imenovanje novog UO potrebni su glasovi više od 50% članica Mreže.

Mandat UO je 2 godine.

2.2 Okvira rada Sekretarijata Mreže za izgradnju mira 
Sekretarijat Mreže je tehničko/administrativno tijelo Mreže. 
Zadaci i odgovornosti Sekretarijata su:
· otvaranje posebnog računa za prikupljanje članarina za članstvo u Mreži za izgradnji mira 

· prikupljanje podataka od članica Mreže o resursima, problemima i potrebama organizacija
· odgovorno upravljanje sredstvima Mreže i doznačavanje sredstava članicama Mreže za organizovanje akcija u svojim sredinama povodom obilježavanja važnih datuma, doznačavanje sredstava za sastanke Mreže i dodjelu novinarske nagrade ili drugim povodom, a u skladu sa prethodnim odobrenjem Odbora. 

· uključivanje u ažuriranje portala Mreže mira i Mirovnih novosti

· učestvovanje u sastancima Odbora, ali bez prava glasa 

· podnošenje godišnjeg narativnog i finansijskog izvještaja Odboru Mreže 

· podnošenje projektnih aplikacija u ime Mreže pod uslovom da su sljedeći uslovi ispunjeni:

1. Da su uslovi učestvovanja u implementaciji projekta poslate svim članicama kako bi sve članice imale mogućnost da izraze svoji interes da učestvuju u izradi projektne aplikacije ili u implementaciji.

2. Da je kompletna aplikacija poslata Odboru na odobrenje prije slanja.

Proces izbora 
Ulogu Sekretarijata Mreže može da obavlja samo organizacija koja je članica Mreže za izgradnju mira. Poziv za izbor organizacije koja će obavljati funkciju sekretarijata se objavljuje na sajtu Mreže i šalje putem mailnig liste članicama. 
Sve organizacije/članice imaju pravo prijave na poziv. 

Na osnovu prijava zainteresovanih organizacija pravi se lista prijavljenih organizacija I glasanje se obavlja on-line. Organizacije koje su se prijavile ne mogu glasati same za sebe. Organizacija koja dobije najveći broj glasova biće izabrana da obavlja funkciju sekretarijata. 
Mandat Sekretarijata je dvije (2) godine, sa mogućnošću reizbora
2.3 Okvira rada Radnih grupa Mreže za izgradnju mira 
Na sastanku članova Odbora Mreže za izgradnju mira koji je održan u Sarajevu, 4 i 5. decembra 2013., odlučeno je da se formiraju dvije (2) Radne grupe za 2014. godinu, i da se ostavi mogućnost organizovanja ad hoc grupa, ukoliko se za to ukaže potreba.
Radne grupe Mreže za 2014. godinu su: 
Radna grupa za organizaciju mirovnih događaja 2014 

RG-PE ima zadatak da definiše plan događaja koji će uključiti sve važne datume koje MIM obilježava ili podržava, kao i da aktivira mehanizme realizacije. 

Uz odluke Odbora MIM-a, RG-PE postaje jedan operativni instrument koji podržava MIM u pokrivanju mirovnih događaja, kao organizator, ko-organizator ili partner.

Uz odluke Upravnog Odbora MIM-a, on takođe poziva ostale članove da se uključuju u aktivnosti i daju svoju podršku, zatim koordinira pripreme i tijesno surađuje s RG Odnosi s javnošću u realizaciji događaja. 

RG-PE će se sastajati (uživo i skypom) jednom mjesečno. Redovna komunikacija se obavlja putem e-pošte, a članovi RG-PE se obavezuju da u što kraćem roku odgovaraju na upite vezano za zadatke RG-PE. 

Koordinator/ica saziva sastanke RG-PE, a dnevni red predlažu svi članovi.

Kalendar Mirovnih događaja: 

Januar-Juni: (priprema)

Sarajevo Mirovni događaj 2014 (SPE 2014), (MIM kao ko-organizator i učesnik)

Februar

14: V-dan / Akcija Milijarda ustaje, (MIM kao partner)

Mart

8: Dan žena, (MIM kao partner)

22: Sedmica protiv rasizma (MIM kao partner)

Maj

9.: Dan Evrope (MIM kao partner)

Juni

6.-9: SMD 2014 (MIM kao ko-organizator i učesnik)

21.: Akcija u povodu dolaska Pape u BiH 

Septembar:

21: M.Dan mira (MIM kao organizator)

Oktobar 

2: Dan nenasilja (MIM kao organizator)

Novembar

16: Dan Tolerancije (MIM kao partner)

20: Dan dječjih prava (MIM kao partner)

24: Dan volontarizam (MIM kao partner)

Decembar

10: Dan ljudskih prava (kao organizator)

Smjernice Radna grupa za odnose za javnošću.
Kada Mreža reaguje?

· na traženje/zahtjev članice

· u skladu sa misijom/vizijom/vrijednostima Mreže

· u skladu sa aktuelnim događajima 

Kako?

	- u ime Mreže – samo Odbor, Sekretarijat i u posebnim slučajevima članica ako je dobila mandat Odbora


	-„Uz podršku Mreže“ – sve članice na osnovu pisanog odobrenja Odbora – članica Odboru 

poslati prijedlog reagovanja/saopštenja na uvid



	Ko piše u ime Mreže?

- Aleksandar Žolja (sekretarijat)
- Dženana Alađuz

- Denija Hidić


	Ko piše kad traži „uz podršku?

članica koja trazi podršku

	Ko šalje “u ime Mreže” i arhivira? 

· Sekretarijat 


	Ko šalje dopise „uz podršku Mreže“?

članica koja traži podršku uvijek CC sekretarijatu

	Proces

· Osoba koji predloži davanje izjave piše nacrt teksta ili najmanje nekoliko rečenica o sadržaju izjave i šalje i sekretarijatu i koordinatoru RG

· Ukoliko ispunjava gore navedene kriterije „kada reaguje“ i prva tačka, proslijedi se na UO za odobravanje (link za procedure odlučivanja)

· Ukoliko je potrebno i kada je odobreno, koordinator RG se dogovori ko piše izjavu.

· Prije slanje izjave druga osoba iz gore navedenog spiska ljudi pažljivo čita i odobri.
	Proces

· Članske organizacija/osoba pošalje prijedlog e-poštom i sekretarijatu i/ili koordinatora RG
· Ukoliko ispunjava gore navedene kriterije „kada reaguje“, proslijedi se na UO za odobravanje (link za procedure odlučivanja)

· Osoba koji šalje na UO je odgovorna da informiše člansku osobu/organizaciju, koji je tražio reakciju, o ishodu.

	Kako šalje? 

· E-pošta
· Najvažnije medije faksom

· Tel provjera 
	Kako šalje?

· E-pošta
· Najvažnije medije faksom

· Tel provjera 

	Ko daje izjave?

· Goran Bubalo ili Ljuljjeta Goranci Brkić
· Drugi članovi/ce Odbora

· Sekretarijat

· Članica koja je dobila mandat od Odbora
	Ko daje izjave?

Članica 
Odbor po potrebi 


2.4 Prava i obaveze članica Mreže za izgradnju mira 
Članovi Mreže mogu biti: Registrovane NVO/OCD; Neformalne grupe; Fondacije registrovane u BiH; međunarodne NVO; domaće mreže, pojedinci.

Kriterijumi za članstvo:

Organizacija treba aplicirati te prihvatiti misiju, viziju i vrednosti Mreže.
U aplikaciji je potrebno objasniti jasnu povezanost sa mirovnim radom. 
Minimum aktivizma (delovanje) u okviru Mreže: 

- plaćanje članarine (u zavisnosti od budžeta organizacije),

- članak na webu ili Mirovnim novostima, 

- postavljanje logo Mreže ili linka na sajt organizacije 
Kriterijum za isključenje: neplaćanje i javni istup koji narušava identitet i vrijednosti Mreže.

Članice Mreže imaju pravo: 
· da apliciraju za sredstava Mreže za obilježavanje važnih datuma

· da distribuiraju informacije i promovišu svoje aktivnosti u Mirovnim

· novostima, stranici Mreže i društvenim mrežama 

· da učestvuju u realizaciji zajedničkih projekata Mreže

· da ispred Mreže budu kandidovane za učešće u određenim radnim grupama ili za učešće na pojedinim konferencijama, seminarima, edukaciji
· Mogu svoje aktivnosti najaviti da su „uz podršku Mreže za izgradnju mira“ ukoliko su ispunili gore navedenu proceduru.
�


	Misija, vizija i identitet Mreže su ovom obliku definisani na Strateškom planiranju održanom u Sarajevu od 28. do 30 marta 2012. godine na kome su učestvovala 42 predstavnika/ice nevladinih organizacija koje su članice Mreže za izgradnju mira.








